
 Президентимиз рахнамолигида амалга оширилаѐтган 

кенг кўламли ислоҳотлар мамлакатимизни баркарор 

суръатлар билан тараккий топишида асосий омил 

бўлмокда. Мамлакатимизда ишлаб чикариш 

корхоналарини модернизация килиш, техник ва 

технологик жиҳатдан янгилаш борасида амалга 

оширилаѐтган ишлар туфайли хозирги кунда нафакат 

ички бозоримиз турли-туман маҳсулотлар билан 

бойимокда, балки экспорт амалиѐти хам тобора ортиб 

бормокда. Бу жараѐнда ишлаб чиқарувчиларни ҳар 

томонлама қўллаб қувватланаѐтгани соҳа ривожига 

хизмат қилмоқда. Тармоқ ва тармоқлараро ҳамкорлик 

мустаҳкамланмоқда. Техник ва технологик жиҳатдан 

қайта жиҳозланаѐтган корхоналарда харидоргир замон 

талабларига мос ва рақобатбардош маҳсулотлар 

ишлаб чиқариш хажми ортиб, кўплаб янги иш 

ўринлари яратилмоқда. 

Ўзкимѐсаноат компаниясидан маълум қилишларича жорий йилнинг биринчи декабрида соха 

корхоналари томонидан махаллийлаштириш дастурига 147,4 миллиард сўмлик махсулот ишлаб 

чиқариш мамлакатимиз қишлоқ хўжалиги, саноат, тоғ-кон, металлургия, нефть-газ сингари 

соҳалар корхоналарига етказиб берилган. Хозирги кунда юртимизда ва дунѐ бўйлаб 

ривожланган мамлакатларда ишлаб чиқариш билан боғлиқ бўлган сохалар ривожланиб 

бормоқда. Жумладан енгил ва тўқимачилик саноати, машинасозлик, радио ва электротехника, 

қурилиш саноатлари ҳамда қишлоқ хўжалигининг ривожланиши турли туман қимматли 

хоссаларга эга бўлган кимѐвий толалар, каучуклар, лок ва бўѐқлар ишлаб чиқариш билан 

боғлиқдир. Ушбу талабларни инобатга олиб ва бехисоб қимматбахо хом-ашѐлар, кўмир, нефть 

ва газларни мўллигини кўзда тутиб, Ўзбекистон нафақат табиий полимерлар диѐри, шу билан 

бирга асосий ва кўп тармоқли сунъий полимерлар ва эластомерлар марказига айланиб бормоқда. 

Мустақил Ўзбекистон Республикасининг тараққий тапиши, ривожланган давлатлар қаторида ўз 

муносиб ўрнини эгаллаши, ҳамда энг асосийси халқ форовонлигини ҳар томонлама ўстириш 

учун халқ хўжалигининг барча соҳаларида янги ва замонавий технологияларни қўллаш, ишлаб 

чиқариш жараѐнларини сифатлива юқори унумдорлик даражасида ташкил қилиш зарур. 

Саноатнинг энг муҳим ва энг мураккаб тармоқларидан бири ҳисобланган кимѐ саноатининг 

ривожланиши халқ хўжалигининг барча соҳаларини тараққий топишига, шунингдек Ватанимиз 

иқтисодиѐти ва халқ фаровонлигини ўсишига ижобий таъсир этади.  

Шуни ҳисобга олган ҳолда юртимизда бу соҳани ҳар томонлама ривожлантириш учун 

юртбошимиз бошчилигида катта эътибор қаратилмоқда ва кенг кўламли ишлар амалга 

оширилмақда. Кўплаб ишлаб чиқариш корхоналари фаолият кўрсатмоқда ва янгилари бунѐд 

этилмоқда. Бу корхоналарнинг барчасида замонавий техника ва жиҳозлар мужассамлашган 

бўлиб, улар замон талабларига тўлиқ жавоб беради. Бугунги кунда муболағасиз кимѐ саноатини 

мамлакатимиз иқтисодиѐтини ривожлантиришдаги аҳамияти ортиб бормоқда. Замонавий кимѐ 

саноатининг характерли аломатларидан бири органик синтезнинг тез суръатлар билан 

ўсишидир. Кимѐ саноатининг ривожланишини мухим вазифаларидан бири саноатнинг барча 

тармоқларида ва турмушда замонавий кимѐ ютуқларидан тўла фойдаланишдир, янги, 

мукаммалроқ ва арзон ишлаб чиқариш воситалари ва халқ истеъмол моллари ишлаб 

чиқаришдир. 

Ўзбекистон Республикаси кимѐ саноатини ривожлантириш ва ўсимликлар учун озуқавий 

аҳамиятга эга бўлган элементлар азот, калий, кальций, қайта ишлаб, шу озуқавий элементли 

минерал ўғитларга қишлоқ хўжалигида йилдан-йилга ўсиб бораѐтган талабни қондириш ҳозирги 

кунда муаммолардан бири ҳисобланади[1].  

Паст навли Марказий Қизилқум фосфоритлари ҳозирги кунда республикадаги фосфорли ўғитлар 

ишлаб чиқарувчи корхоналарнинг асосий хом ашѐ базаси ҳисобланади. Донадор фосфоритнинг 

аниқланган умумий заҳираси 10 млр. тоннани ташкил қилиб, унинг фақатгина 10% ини очиқ 

усулда қазиб олиш мумкин. [2]. Қизилқум хавзасидаги Жер (Джерой), Сардор (Сардара), 

Тошқўра (Тошкура), Қорақат (Каратау), Жетимтоғ (Джетимтау) конлари деярли тўлиқ 

ўрганилган [3]. Йирик конлардан ҳисобланган Жер-Сардор фосфорит заҳираси 240 млн.т (47 

млн.т Р2О5)га тенг [4]. Ушбу коннинг 100 метргача бўлган чуқурликдаги Р2О5 миқдори 100 млн. 

тоннадан кўпроқ эканлиги аниқланган [5]. 

Горизонтларда жойлашган бир неча фосфатли қатламлар ичида умумий қалинлиги 1,0-1,3 метр 

бўлган иккита усткиси саноат аҳамиятига эгадир. Уларни ўзаро 8-12 метрли кучсиз 

фосфатлашган мергелли қатламлари ажратиб туради. Қатламлардаги фосфорит таркибидаги 

фосфор ангидрид миқдори биринчи қатламда 16-19% ни, иккинчи қатламда эса 21-23% ни 

ташкил қилади [6]. 

Фосфорит рудаси (ундаги 20% мергел жинслари ҳисобига) таркибидаги фосфор ангидриднинг 

улуши ўртача 16% ни ташкил қилади. Қизилқум фосфат хом ашѐси ўзининг таркиби билан 

Африка ва Арабистон худудида жойлашган йирик конлардаги (Хурибка, Жембель-Онк, Гафса, 

Абу-Тартур) фосфорит маъданларига жуда яқиндир. [7]. 

Кимѐвий ва физик-кимѐвий тахлил натижалари Қизилқум фосфат хом ашѐси асосан 

фторкарбонатапатит ва калцит минералларидан ташкил топганлигини кўрсатди [8]. 

Ҳозирги кунда Қизилқум фосфорит комплекси корхоналарни фосфат хом ашѐси билан тўлиқ 

таъминлаш имкониятига эга эмас. Республика қишлоқ хўжалагида фосфорли ўғитларга бўлган 

талабни тўла таъминлаш учун саноат аҳамиятига эга бўлмаган фосфоритларда фойдаланиб, 

минерал ўғитлар олишнинг унумли усулларини яратиш зарур. 

Ўзбекистон худудида таркибидаги асосий фосфор миқдори маълум фосфоритларга нисбатан кам 

бўлган фосфатларга Гулиоб (Гулиоб), Ауминзатоғ (Ауминзатау), Чуқай-Тўқай (Чукай-Такай), 

Ҳўжайли (Ходжейли), Хўжакўл (Ходжакуль), Болақара (Балакаракский), Бўқантоғ 

(Букантауский) каби ва бошқа агрономик руда конлари аниқланган. Юқорида қайд этилган 

маҳаллий паст навли хом ашѐлар кимѐвий таркиби, тузилиши ва хусусиятлари жиҳатидан бир-

биридан кескин фарқ қилади. 

